
Tarehe 21 Aprili 2020 

MWONGOZO WA IDARA YA ELIMU YA IOWA 

Mwongozo wa COVID-19: Rasilimali za 
Ushiriki wa Familia Shuleni, Desturi Bora, 

na Mambo ya Kuzingatia 

Utangulizi 
Madhumuni ya hati hii ni kuwapa waalimu mawazo na rasilimali1 ili kushirikisha wanafunzi kwa hima na njia 
zinazofaa pamoja na familia/walezi wao wakati wa kufungwa kwa shule kwa muda mrefu kutokana na 
dharura kubwa, kama vile janga la sasa la Virusi vya Korona. Hali hizi zinaweza kuleta msongo zaidi kwa 
watoto, vijana, na familia ambazo tayari ziko hatarini, na hivyo kufanya uhusiano unaofaa na wengine kuwa 
wa muhimu hata zaidi. 

Mawazo kwa Waalimu ili Kushirikisha Wanafunzi, Familia na Walezi 
Ikiwa inaruhusiwa na sera ya shule ya wilaya yao, waalimu wanahimizwa sana kudumisha mawasiliano na 
wanafunzi wao kwa: 

● Kupigia wanafunzi simu ili kuwajulisha kwamba wanaweza kuwasiliana nawe ikiwa wanahitaji usaidizi.
Orodha ifuatayo ya maswali mapana na wazi yanaweza kuwa muhimu:

o Je, unahisi vipi? Je, unahisi kama uko salama?
o Je, mlezi wako (mama/baba/babu/nyanya/nk.) amekuwa vipi?
o Je, umekuwa ukifanya nini wakati hauko shuleni? Je, unapata shughuli za kutosha za

kufanya?
o Je, ulikula mwisho lini na umekuwa ukila nini?
o Je, ungependa kurudi shule? Kwa nini/kwa nini hungependa?

● Kushiriki hali katika maisha yako ili kuwaruhusu watambue jinsi ambavyo unakabiliana na baadhi ya
changamoto zinazofanana na zao.

● Kudumisha muundo thabiti wa mawasiliano (k.m., kutuma barua pepe kila siku saa 9 asubuhi) hata
ikiwa tu ni kutuma salamu au kushiriki picha.

● Kushiriki ujumbe wenye matumaini. Kujadili mada ya COVID-19 wakati inafaa. Usipuuze mada hiyo; ni
sawa kuzungumza kuhusu wasiwasi na hofu.2

Mambo ya Kuzingatia Wakati wa Kuwasiliana 
● Wewe Mwenyewe - Zingatia afya yako na jinsi majibu yako yanavyoathiri wanafunzi wako: Taasisi  ya

Elimu ya Ulezi wa Watoto (CCEI): Jarida la Machi 2020 - Kujishughulikia: Je, Nawezaje
Kujishughulikia Zaidi?

● Mwanafunzi - Zingatia tofauti za kitamaduni, umri na viwango vya ukuaji, na uwezo: Uzingatiaji
Maalum kwa Vikundi vilio Katika Hatari Nyingi na Idara ya Afya ya Umma ya Iowa.

● Vizuizi - Zingatia vizuizi vya lugha/huduma za kutafsiri: Nyenzo Zilizotafsiriwa za Elimu ya Afya ya
COVID-19.

1 Rasilimali katika hati hii hazijathibitishwa au kupendekezwa na Idara ya Elimu ya Iowa.  Zinatolewa kama hisani kwa 
msomaji, na kutoa usaidizi, ili kushughulikia dharura ya kitaifa inayohusiana na COVID-19. 
2 Iliobadilishwa kutoka Taasisi ya Elimu ya Sayansi: Jinsi Waalimu na Familia Wanaweza Kusaidia Wanafunzi ili Kukidhi 
Mahitaji ya Kihisia ya Jamii Wakati wa Mkurupuko wa COVID-19? 

● Jizoeshe Kusikiliza kwa Makini - Sikiza mahitaji ya mwanafunzi, na jinsi hali inavyoathiri wanafunzi 
wako. 

● Kukabiliana na Hali - Kuwa tayari na ujue cha kufanya na maelezo unayopokea kutoka kwa wazazi 
au wanafunzi. Kuwa na orodha ya watoa huduma za rasilimali za jamii ili kushughulikia mada ambazo 
zinaweza kuibuka kwenye mazungumzo na utafakari kuhusu jinsi ya kukabiliana: CCEI: Jarida la 
Machi 2020 - Kujishughulikia: Je, Ninawezaje kuwasaidia Wanafunzi Wangu Kuzoea Kujishughulikia? 

● Rufaa - Ikiwa familia zimetambua hitaji la usaidizi katika kupata chakula, utunzaji wa watoto, au aina 
zingine za usaidizi wa kijamii, kuwa tayari kuwaelekeza kwa rasilimali kama vile 211 ili kuwasaidia 
wakidhi hitaji hili. 

● Usalama - Ripoti tuhuma za unyanyasaji au kutelekezwa kwa Simu ya Dharura ya Unyanyasaji wa 
Watoto kupitia 1-800-362-2178 na uwe tayari kutoa maelezo yanayotambua mtoto na eneo la mtoto 
huyo. Ikiwa unaamini mtoto yuko hatarini, piga simu 911 mara moja. Kumbuka, ukosefu wa upatikanaji 
wa rasilimali kwa mlezi kama vile chakula na utunzaji haimaanishi mtoto ametelekezwa.  

Vidokezo kwa Waalimu vya Kushiriki na Familia na Walezi 
● Kuwa mtulivu na mwenye nia njema. Wahakikishie watoto kuwa watakuwa salama na kwamba 

wewe kama mlezi wao unachukua hatua ili kuhakikisha kuwa uko salama pia. 
● Fuata ratiba. Dumisha desturi na ukawaida wa shughuli jinsi uwezavyo hata kama ratiba yako ya 

kawaida itabadilika. 
● Unda mazingira ambayo yanaruhusu watoto kuuliza maswali ambayo ni ya muhimu kwao. 

Wajulishe kwamba ni jambo la kawaida kuwa na hofu na kukasirika. Waulize maswali ili uweze 
kuwasaidia kutambua na kukabiliana na hisia zao. 

● Fuatilia na uzingatie kuepuka mazungumzo yanayohusiana na habari za vyombo vya habarina 
mazungumzo ya watu wazima kuhusiana na COVID-19. Maelezo mengi sana kuhusu mada fulani 
yanaweza kusababisha wasiwasi. Ikiwa watoto wako wanatazama runinga, jaribu kutazama pamoja 
nao au uhakikishe unapatikana kujibu maswali kuhusu yale wanayosikia. 

● Himiza tabia zinazozingatia afya bora: kula vizuri, kulala vizuri, na kucheza nje (wakati wakiendelea 
kuzingatia umbali wa kujitenga na wengine). Muhimu kuliko hapo awali, panga muda wa kuingiliana, 
kucheza, na kufurahia pamoja. 

● Tumia maswali yao kama fursa ya kuwajulisha nini wanaweza kufanya ili kujizuia kupata COVID-19. 
Wape watoto maelezo ambayo ni ya kweli na yanayofaa kwa umri na kiwango cha ukuaji wa mtoto. 

● Toa fursa kwa watoto kusaidia, iwe ni katika kunawa mikono yao au kuonyesha fadhili kwa wengine 
(kuchora picha kwa ajili ya mtu, kumwandikia barua), watoto wananufaika kwa kuweza kuchangia na 
kuleta mabadiliko mazuri. 

Rasilimali za ziada 
● Chama cha Kitaifa cha Wauguzi wa Shule na Chama cha Kitaifa cha Wanasaikolojia wa Shule: 

Kuzungumza na Watoto kuhusu COVID-19: Rasilimali ya Wazazi. Inapatikana pia katika Kihispania. 
● Child Trends: Rasilimali za Kusaidia katika Ustawi wa Kihisia wa Watoto wakati wa Janga la COVID-

19. 
● Early Learning Nation: Mwongozo wa Mzazi wa Kukabiliana na COVID-19: Mikakati 8 ya Kuwaweka 

Watoto Wakiwa na Afya na Furaha. 
● Shule ya Elimu ya Harvard Graduate: Kuwasaidia Watoto Kukabiliana na Virusi vya Korona na Hali ya 

Kutokuwa na Uhakika. 
● Chama cha Kitaifa cha Wanasaikolojia wa Shule: Kuzungumza na Watoto Kuhusu COVID-19 (Virusi 

vya Korona): Rasilimali ya Wazazi. 

Rasilimali za Dharura za Iowa 
● Tovuti ya Maelezo kuhusu Virusi vya Korona ya Jimbo la Iowa. 
● Hifadhi za Chakula na Makazi. Tafadhali usiende kwa kituo cha Hifadhi ya Chakula bila kwanza 

kuweka miadi. 
● Orodha ya Maelezo ya Mawasiliano ya Mashirika ya Afya ya Umma ya Eneo. 
● Orodha ya Jamii ya Maelezo ya Mawasiliano ya Watoa Huduma ya Afya ya Akili ya Idara ya Huduma 

za Binadamu ya Iowa. 
● Your Life Iowa - Usaidizi wa tatizo kwa mtu yeyote anayekabiliwa na changamoto za unywaji pombe, 

dawa za kulevya, afya ya akili kutokana na kamari, au mawazo ya kujiua. Kwa usaidizi wa tatizo, piga 
simu 855-581-8111, piga gumzo moja kwa moja, au utume jumbe kwa 855-895-8398. 

● Usaidizi kuhusiana na COVID-19 kutoka Please Pass the Love Teen - Usaidizi salama wa mtandaoni 
kwa vijana pekee. 

https://coronavirus.iowa.gov/
https://www.foodbankiowa.org/gethelp
https://idph.iowa.gov/lphs/local-public-health-agencies
https://dhs.iowa.gov/mhds/service-providers
https://yourlifeiowa.org/

